
Pou Piblikasyon Imedyat: 20 septanm 2012 

GOUVÈNÈ CUOMO ANONSE PORT AUTHORITY JWENN YON AKÒ PRENSIP AVÈK NY CONTAINER 
TERMINAL 

Akò a ak kenbe New York Container Terminal nan Howland Hook jouk nan ane 2029, l ap konsève 500 
djòb, epitou l ap asire yo fè envestisman enpòtan pou amelyore konpetitivite enfrastrikti a. 

 
Jodi a, Gouvènè Andrew M. Cuomo te anonse Port Authority of New York ak New Jersey jwenn yon akò 
prensip avèk New York Container Terminal (NYCT) pou yon pwolongasyon afèmaj alontèm.  
 
Akò a ap kontinye angajman Port Authority ak NYCT nan Staten Island jouk nan ane 2029; l ap konsève 500 
djòb nan Howland Hook ki nan Staten Island; epitou l ap asire yo fè gwo envestisman pou amelyore 
konpetitivite enfrastrikti a. Akò a depannde apwobasyon konsèy la nan reyinyon Konsèy Manm Komisyon 
yo k ap fèt nan dat 20 septanm nan Port Authority. L ap depannde peryòd veto gouvènè a sou dis (10) jou 
ki obligatwa pou tout aktivite Konsèy la. 
 
Nan akò prensip ant Port Authority ak NYCT, Port Authority ap fè yon estimasyon envestisman $35 milyon 
dola nan ekipman kapital pou amelyore konpetitivite enfrastrikti a. Empire State Development Corporation 
ap bezwen finansman tou. Answit, Port Authority ap dakò pou diminye peman ki dwe sou kontra a, selon 
volim kontenè NYCT travay sou yo. NYCT ap fè pase epay total sa yo ba chofè kamyon ki enfrastrikti 
Howland Hook yo.   
 
Gouvènè Cuomo di konsa, “Akò sa a pral asire pi gwo patwon prive Staten Island ap kontinye opere nan 
Howland Hook pandan anpil ane k ap vini yo. Envestisman enpòtan Port Authority nan Howland Hook 
montre angajman nou pou Staten Island ak pou rejyon an. Li enpòtan pou nou bay yon anviwònman biznis 
ki bon, epi ki pa koute chè pou kenbe pò New York yo louvri pou biznis.” 
 
New York Container Terminal, ki pou Ontario Teachers' Pension Plan (OTPP), gen konfyans l ap wè yon 
ogmantasyon enpòtan nan kliyan komèsyal yo pandan diredvi kontra afèmaj la si yo apwouve akò a. OTPP 
gen resous san kontrent ki vo plis pase $117 milya dole, sa ki fè li vin youn nan pi gwo gwoup envestisman 
sofistike nan lemonn. 
 
Senatè Andrew J. Lanza di konsa, “New York Container Terminal enpòtan anpil pou byennèt ekonomik pou 
kounye prezan ak pidevan pou Staten Island. Gouvènè Cuomo ak Pat Foye nan Port Authority apresye 

bezwen ijan an pou asire dirabilite kominote biznis Staten Island ak New York Container Terminal alontèm, 
epitou li toujou rete angaje sou dènye ane a pou travay avèk nou pou jwenn yon solisyon. Mwen di yo 
mèsi poutèt yo rete pandan lontan, poutèt yo rete konsantre sou rezilta, poutèt yo pa retorik. Mwen di 
Gouvènè a, Port Authority ak Manm Asanble Cusick mèsi poutèt yo asire nou kreye yon bon jan 
anviwònman pou Staten Island ak New York pou kreye ak konsève anpil djòb isit la lakay yo.”  
 
Manm Asanble Michael Cusick di konsa, “Akò yo jwenn Port Authority ak New York Container Terminal 
jwenn jodi a se yon nouvèl enpòtan ak yon solisyon nan pwoblèm nan yo mete anplas pou asire gen 
soulajman pou moun Staten Island. Akò sa a ap bese depans pou fè biznis nan Staten Island. Senatè Lanza 
ak mwen te fè yo konnen pou asire djòb ki peye byen rete nan Staten Island, diskisyon sa yo te dwe 
kontinye jouk lè te gen yon bon jan rezolisyon. Rezolisyon sa a pral asire djòb ki peye byen sa yo ap rete 
nan kominote nou an epi san kalite dirijan Gouvènè Cuomo pandan negosyasyon sa yo nou pa ta jwenn 
konpwomi sa a.” 
 
Prezidan Minisipalite Staten Island, James P. Molinaro, di konsa, “Mwen te toujou gen konfyans, lè mwen 
konnen Gouvènè Cuomo ak pozisyon li pou kreye ak kenbe anpil djòb nan Eta New York, nou te ka jwenn 
yon rezolisyon sou pwoblèm sa a. Mwen kontan poutèt yo jwenn yon akò k ap garanti egzistans Tèminal la 
pou pwochen 20 ane yo. Gouvènè Cuomo te rekonèt siksè New York Container Terminal, pi gwo patwon 
Island nou, te enpòtan pou ekonomi Minisipalite nou an, epi li te entèvni pou nou, menm jan li te fè avèk 
rabè nan dwa pasaj pou sitwayen yo. Moman an rive pou fete bon nouvèl sa a, epi pou avanse avèk 
konstwiksyon nouvo mouyaj la, k ap pèmèt Tèminal la vin menm gen plis siksè nan pwochen ane yo.”  
 
Vis-Prezidan Port Authority, Scott Rechler, di konsa, “Lè nou fè pòt nou yo toujou konpetitif nan 
anviwònman navigasyon mondyal la, se yon bagay ki enpòtan pou siksè misyon debaz nou. Nan kenbe 
angajman Gouvènè Cuomo pou kreye yon anviwònman ki bon pou fè biznis nan New York, akò sa a ap 
konsève 500 djòb nan Staten Island, epitou l ap bay New York Container Terminal yon atmosfè pou 
devlope ak ogmante biznis nan avantaj tout rejyon an.” 
 
Direktè Egzekitif Port Authority of New York ak New Jersey, Pat Foye, di konsa, “Nou pran angajman pou 
gen siksè alontèm pou New York Container Terminal. Mwen vle di Gouvènè Cuomo mèsi pou 
detèminasyon sensè li pou jwenn yon akò avèk New York Container Terminal k ap konsève anpil santèn 
djòb ak anpil santèn milyon dola nan aktivite ekonomik nan Staten Island. Lè nou melanje chemennfè, yon 
tèminal ki bay anpil rannman, ak anpil dizèn milyon dola nan envestisman nan tèminal la ak enfrastrikti 
toupre li sou diredvi kontra afèmaj la, nou gen konfyans Howland Hook ap toujou konpetitif ak sipòte 
kwasans ekonomik nan rejyon an.”  
 
Akò a ap asire tou pa gen lajan piblik y ap itilize pou sipòte san djòb / djòb ki pa peye byen nan New York 
Container Terminal. 
 
Anons jodi a baze sou premye mezi Port Authority te pran pou bay kominote biznis Staten Island yo 
soulajman nan peman dwa pasaj yo. Konsèy Port Authority Board te apwouve yon Pwogram Rabè sou 
Volim Kamyon pou ane sa a nan mwa mas ki te anvigè apati 1ye jen. Tout kamyon kategori 2, 3, 4, 5, ak 6 ki 

itilize E-ZPass, ki pran kontra pou pwogram nan, epi ki fè omwen 100 vwayaj san blokis nan bò New York 
pa mwa ap resevwa yon rabè 10 pousan sou dwa pasaj yo. 
 
Anplis, Port Authority te anonse pa twò lontan yon plan agrandi nan rabè sou dwa pasaj pou chofè zòn 
rezidansyèl k ap fè ale-vini nan Island sou nenpòt nan twa (3) pon ki konekte Island avèk New Jersey. Dapre 
plan an ki jwenn apwobasyon Konsèy Port Authority nan mwa jwen, moun Staten Island, sitwayen New 
Jersey ak lòt moun ki antre nan plan an epi ki fè apeprè twa (3) vwayaj pa mwa ap peye sèlman $4,75 pou 
chak vwayaj, yon ekonomi 60% nan tarif dwa peyaj kach ki se $12. Sa aplike pou vwayaj nan Goethals, 
Bayonne, ak Outerbridge Crossing. 

